
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯২
ভারতের রাষ্ট্রনীতিক প্রতিভা



রাজ্যবিস্তারের চেষ্টা করিয়াছে তাহা দেখিতে পাওয়া যায় না জগতের উপর আধিপত্য স্থাপনের কোনও মহাকাব্য বা সুদূর দিগ্বিজয় ও ঔপনিবেশিক সাম্রাজ্য বিস্তারের কোনও মহান কাহিনী ভারতের কৃতিত্ব বর্ণনা করিতে রচিত হয় নাই। ভারত আত্মবিস্তার, দিগ্বিজয়, আক্রমণের যে একমাত্র মহৎ প্রয়াস করিয়াছে তাহা হইতেছে তাহার শিক্ষাদীক্ষার বিস্তার, বৌদ্ধধর্ম্মকর্ত্তৃক প্রাচ্য জগত আক্রমণ ও অধিকার, এবং তাহার আধ্যাত্মিকতা, আর্ট এবং চিন্তাশক্তির সঞ্চারণ। আর এই যে আক্রমণ, ইহাও ছিল শান্তিময়, ইহাতে যুদ্ধবিগ্রহ ছিল না। কারণ বলপ্রয়োগ ও দেশজয়ের দ্বারা অধ্যাত্ম সভ্যতা বিস্তারের যে নীতি আধুনিক সাম্রাজ্যবাদের পক্ষে গর্ব্ব করিবার বিষয় বা অজুহাত স্বরূপ তাহা ভারতের প্রচীন মনোভাব ও মতি গতির এবং তাহার ধর্ম্মের মূল আদর্শের বিরোধী ছিল। সত্য বটে পর্য্যায়ক্রমে কতকগুলি ঔপনিবেশিক অভিযান ভারতের রক্ত এবং ভারতের শিক্ষাদীক্ষাকে দ্বীপপুঞ্জে বহন করিয়া লইয়া গিয়াছিল, কিন্তু যে সকল জাহাজ ভারতের পূর্ব্ব ও পশ্চিম উপকূল হইতে যাত্রা করিয়াছিল সে-গুলি নিকটবর্ত্তী দেশসমূহকে জয় করিয়া ভারতসাম্রাজ্য বিস্তারের উদ্দেশ্যে প্রেরিত রণতরী ছিল না, সেগুলিতে ভারত হইতে নির্ব্বাসিত ব্যক্তিগণ অথবা সাহসিক ভাগ্যান্বেষণকারিগণ ভারতের ধর্ম্ম, স্থাপত্য,

		 এই পাতা শেষ সম্পাদিত হয়েছে ১৩:১৭টার সময়, ১৮ সেপ্টেম্বর ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

